
ԱՄՓՈՓԱԹԵՐԹ
«Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություն կատարելու և գնումների գործընթացը կազմակերպելու մասին» ՀՀ կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ
	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակա
ցություն
	Կատարված փոփոխությունները

	1
	2
	3

	Առաջարկվել է
	
	

	ՀՀ ֆինանսների նախարարության

2013-06-06
թիվ 1/13.1/7791-13 գրություն
	ՀՀ կառավարության 20/12/12թ. թիվ 1616-Ն որոշման 1-ին կետի 14-րդ ենթակետի համաձայն` գնումների անվանացանկում ներառված բաց ընթացակարգով գնման գործընթաց իրականացնելու դեպքում գնման հայտարարությունները պետք է հրապարակվեն մինչև 2013 թվականի մարտի 30-ը: 

Նախագծին կից հիմնավորման համաձայն ՀՀ Շիրակի մարզի Մարալիկի թիվ 9 կիսակառույց բ/շ ավարտման աշխատանքների, ՀՀ Վայոց Ձորի մարզի գ. Ելփինի դպրոցի հիմնանորոգման աշխատանքների և ՀՀ Արարատի մարզի գ. Վարդաշենի դպրոցի կառուցման աշխատանքների տեխնիկական հսկողության ծառայությունների` 2009 թվականին կնքված շարունակական բնույթ կրող պայմանագրերը 2013 թվականի ապրիլին լուծվել են: Հաշվի առնելով, որ գնումների պլանում այդ ծառայությունների ձեռքբերումը նախատեսվել է իրականացնել բաց ընթացակարգով, ինչի կապակցությամբ ՀՀ վարչապետի 15/05/13թ. թիվ 02/23.16/6546-13 հանձնարարականով համաձայնություն է տրվել նշված գնումները սեղմ ժամկետում /15 օր/ բաց ընթացակարգով կազմակերպելու համար:

Վերոգրյալով պայմանավորված և նկատի ունենալով, որ գնման գործընթացները չեն կազմակերպվել նշված ժամկետներում, ինչպես նաև հաշվի առնելով «ԲԸԱՀ» ընթացակարգի կիրառման համար անհրաժեշտ հիմնավորումների բացակայության հանգամանքը` գտնում ենք, որ նշված գնման առարկաների ձեռքբերման գործընթացը «ԲԸԱՀ» ընթացակարգով չի կարող իրականացվել:  


	Չի ընդունվել 
	Համաձայն ՀՀ վարչապետի 15.05.13 թ. թիվ 02/23.16/6546-13 հանձնարարականի գնման գործընթացը բաց ընթացակարգով պետք է կազմակերպվեր նախքան հունիսի 1-ը:

Մինչդեռ, ՀՀ քաղաքաշինության նախարարությունը գնման գործընթացը փոփոխելու նախաձեռնությամբ հանդես էր եկել դեռևս սույն թվականի մայիսի 24-ին՝ 24.05.13 թ. թիվ 01/16.1/3310-13 գրությամբ դիմելով ՀՀ ֆինանսների նախարարությանը՝ կից ներկայացնելով որոշման նախագիծը:

ՀՀ կառավարության որոշման նախագիծը ՀՀ ֆինանսների նախարարություն է ներկայացվել գնումների մասին ՀՀ օրենսդրությամբ սահմանված բոլոր պահանջների պահպանմամբ: Մասնավորապես, նման որոշման նախագծի հետ մեկտեղ ներկայացված են եղել ՀՀ կառավարության քննարկմանը ներկայացնելու համար տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը, իսկ տեղեկանք-հիմնավորման մեջ մանրամասն ներկայացված են եղել այն հանգամանքները, որոնց ուժով առաջարկվող գնման գործընթացը, որպես անհետաձգելի պահանջ, պետք է իրականացվեր «ԲԸԱՀ» ընթացակարգի կիրառմամբ: Այսպես, Պատվիրատուի և Կապալառուների միջև կնքված Վարդաշենի դպրոցի և Մարալիկի 9 անավարտ շենքերի կառուցման, Ելփինի դպրոցի հիմնանորոգման շինարարական աշխատանքների կատարման հերթական համաձայնագրերով սահմանված են եղել աշխատանքների կատարման հետևյալ վերջնաժամկետները՝ համապատասխանաբար 30.06.2013 թ., 10.11.2013 թ. և 30.06.2013 թ., իսկ գնման գործընթացը բաց ընթացակարգով իրականացնելու համար պահանջվում է առնվազն 2 ամիս, որն իր հերթին տեխնիկական հսկողության բացակայության պատճառով անխուսափելիորեն հանգեցնում է շինարարական աշխատանքների դադարեցմանը և ավարտի անհարկի հետաձգմանը՝ իրենից բխող բացասական հետևանքներով: Հետևաբար, գնումը «ԲԸԱՀ» ընթացակարգով կիրառելու համար առկա են եղել բոլոր անհրաժեշտ հիմնավորումները:

	ՀՀ արդարադատության նախարարության
2013-06-11
թիվ 01/3280-13 գրություն
	1. Նախագիծը համապատասխանում է Հայաստանի Հանրապետության  Սահմանադրությանը։ 
2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին։ 

3. Նախագծում իրավական այլ ակտերի նորմերի անհարկի կրկնություններ առկա չեն։
4. Նախագծում անհրաժեշտ բոլոր հարցերը կարգավորված են։ 
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում։
6. Օրենսդրական տեխնիկայի կանոնները պահպանված են։ 

	 Ընդունվել է    ի գիտություն
	



